ՀԻՄՆԱՎՈՐՈՒՄ

«Բարձրավոլտ էլեկտրացանցեր» փակ բաժնետիրական ընկերության կանոնադրական կապիտալը նվազեցնելու և Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին գույք ամրացնելու մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը, ընթացիկ իրավիճակը և խնդիրները

	
	ՀՀ-ում ջրօգտագործողների ընկերությունները կազմավորվել են դեռևս 2003 թվականին, նրանց գործունեությունն ուղղված է ՀՀ ողջ տարածքում գոյություն ունեցող ոռոգման համակարգերի և դրանց ենթակառուցվածքների շահագործմանն ու պահպանմանը, ինչպես նաև դրանց միջոցով ջրօգտագործող բաժանորդներին ոռոգման ջրով ապահովելուն:
«Սյունիք» ջրօգտագործողների ընկերության սպասարկման գոտում գտնվող Մեղրիի ինքնահոս համակարգի խողովակաշարի որոշ հատվածներ վթարված են և ենթակա են առաջնահերթ վերականգնման։
«Սյունիք» ջրօգտագործողների ընկերության բնականոն գործունեությունն ապահովելու և վերոնշյալ վթարավերականգնողական աշխատանքները կատարելու նպատակով՝ անհրաժեշտություն է առաջացել ՀՀ տարածքային կառավարման և ենթակառուցվածքների նախարարության «Բարձրավոլտ էլեկտրացանցեր» ՓԲԸ-ին (այսուհետ՝ Ընկերություն) պատկանող, 140 մետր երկարությամբ, 8 մմ և 9,5 մմ պատի հաստությամբ, 21029,79 կգ քաշով և 16,184,568․84 դրամ հաշվեկշռային արժեքով պողպատյա խողովակներով վճարել Ընկերության կողմից տեղաբաշխված՝ պետությանը պատկանող համապատասխան թվով հասարակ (սովորական) բաժնետոմսերի՝ Հայաստանի Հանրապետության օրենսդրությամբ սահմանված կարգով ձեռքբերման դիմաց, Ընկերության կողմից ձեռք բերված բաժնետոմuերի մարման միջոցով, Հայաuտանի Հանրապետության oրենuդրությամբ uահմանված կարգով, համապատաuխան չափով նվազեցնել Ընկերության կանոնադրական կապիտալը, Գույքն ամրակցել ՀՀ տարածքային կառավարման և ենթակառուցվածքների նախարարության ջրային կողմիտեին՝ հետագայում Գույքը «Սյունիք» ջրօգտագործողների ընկերությանն անհատույց օգտագործման իրավունքով հանձնելու նպատակով։

	2.
	Կարգավորման նպատակը և բնույթը

	
	ՀՀ կառավարության սույն որոշման նախագծով առաջարկվում է Գույքն ամրակցել ՀՀ տարածքային կառավարման և ենթակառուցվածքների նախարարության ջրային կոմիտեին՝ հետագայում այն «Սյունիք» ջրօգտագործողների ընկերությանն անհատույց օգտագործման իրավունքով հանձնելու նպատակով։

	3.
	Նախագծի մշակման գործընթացում ներգրավված ինստիտուտները և անձիք

	
	ՀՀ կառավարության սույն որոշման նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության և «Բարձրավոլտ էլեկտրացանցեր» ՓԲԸ-ի կողմից:

	4.
	Ակնկալվող արդյունքը

	
	«Սյունիք» ջրօգտագործողների ընկերության սպասարկման գոտում գտնվող Մեղրիի ինքնահոս համակարգի խողովակաշարի փոխարինում։

	5.
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	ՀՀ կառավարության սույն որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում:

	6.
	Իրավական ակտի նախագծմանն ու քննարկմանը հասարակության մաս-        նացության մասին

	
	ՀՀ կառավարության սույն որոշման նախագծմանն ու քննարկմանը հասարակության մասնակցության մասին կետը կիրառելի չէ, քանի որ նախագիծը հանրային նշանակություն չունի:

	7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

